
KOTA KINABALU: Lebih 
118,000 hektar atau 5.21 
peratus daripada kira-kira 
2.3 juta hektar kawasan 
tanaman sawit pekebun kecil 
di negara ini sudah mendapat 
pensijilan Minyak Sawit 
Mampan Malaysia (MSPO) 
sehingga Julai tahun ini, kata 
Menteri Industri Utama, 
Teresa Kok.

Beliau berkata keluasan 
t e r s e b u t  m e r a n g k u m i 
105,751.06 hektar di bawah 
56 kelompok pekebun kecil 
tersusun yang dikendalikan oleh 
agensi-agensi kerajaan seperti 
FELDA, FELCRA, SALCRA, 
SLDB dan sebagainya dan 
12,312.02 hektar lagi di bawah 
62 kelompok pekebun kecil 
persendirian atau Kelompok 
Minyak Sawit Mampan (SPOC) 
di bawah kendalian MPOB.

“Ini bermakna sebanyak 8.21 
peratus daripada 1,287,958 
hektar kawasan tanaman 
pekebun kecil tersusun telah 
memperoleh sijil MSPO selain 
1.26 peratus daripada 979,758 

hektar kawasan tanaman 
pekebun kecil persendirian,” 
katanya.

Teresa Kok berkata demikian 
ketika berucap merasmikan 
Persidangan Kebangsaan 
Pekebun Kecil Sawit 2018 
anjuran Lembaga Minyak 
Sawit Malaysia (MPOB) di sini, 
baru-baru ini.

Persidangan yang dihadiri 
hampir 500 pekebun kecil 
sawit berkenaan turut dihadiri 
Pengerusi MPOB, Tan Sri 
Mohd Bakke Salleh.

Teresa  Kok berkata , 
pencapaian pensijilan MSPO 
di Sabah sehingga Julai 2018, 
hanya 2,613.25 hektar atau 1.2 
peratus daripada 221,148.49 
hektar kawasan tanaman 
pekebun kecil sawit di negeri 
itu yang memperoleh pensijilan 
berkenaan.

Oleh itu, beliau berkata 
MPOB telah menubuhkan 
Kelompok Minyak Sawit 
Mampan (SPOC) untuk 
membantu pekebun kecil 
persendirian mendapatkan 
pensijilan MSPO manakala 
bagi pekebun kecil tersusun, 
bantuan disediakan melalui 
agensi persekutuan dan negeri 

TERESA Kok bersama penerima sijil MSPO di Kota Kinabalu, Sabah.

Lebih 118,000 hektar tanah milik 
pekebun kecil peroleh sijil MSPO

Oleh Nursyairah Jalil
syairah@mpob.gov.my 

Pelabuhan Klang: Lembaga 
Minyak Sawit  Malays ia 
(MPOB) dan FGV Holding 
Berhad bekerjasama menerajui 
penggunaan B10 diesel bagi lori 
tangki, jentera ladang dan jana 
kuasa kecil. 

M a j l i s  p e l a n c a r a n 
disempurnakan oleh Menteri 
Industri Utama, Teresa Kok 
di FGV Transport Services 
Sdn Bhd, Pelabuhan Klang 
pada September lalu yang 
turut dihadiri wakil jabatan dan 
agensi kerajaan serta pengeluar 
biodiesel. 

Teresa Kok dalam ucapannya 
berkata, Kerajaan kini sedang 
berusaha meningkatkan kadar 
adunan biodiesel sawit kepada 
10% di sektor pengangkutan. 

“Salah satu langkah proaktif 
yang diambil oleh MPOB 
untuk menjayakan Program 
B10 adalah melalui projek 
usaha sama dengan pihak 
berkepentingan seperti FGV.

Katanya,  Kementerian 
Industri Utama (MPI) telah 
mengadakan sesi konsultansi 
B10 bersama syarikat-syarikat 
pengeluar kenderaan, persatuan 
pengilang seperti FMM dan 
syarikat petroleum pada 1 
Ogos 2018 dan mendapati 
terdapat pihak yang masih 
tidak berkeyakinan terhadap 
penggunaan B10 walhal negara 
pengeluar lain seperti Indonesia 
telahpun menggunakan adunan 
B20 sejak tahun 2016.

“Susulan sesi konsultasi 
ini, satu bengkel persediaan 
pelaksanaan B10 untuk sektor 
pengangkutan dan B5 untuk 
sektor industri telah diadakan 
pada 5 September 2018 dengan 
penglibatan lebih 60 wakil agensi 
kerajaan, syarikat petroleum, 
pengeluar kenderaan, persatuan 
pengangkutan dan persatuan 
pengilang. 

“Semua cadangan dan 
maklumat yang diterima akan 
diperhalusi oleh kerajaan 
untuk memastikan kelancaran 
pelaksanaan kedua-dua program 
ini,” katanya.

MPOB menjalankan projek 
percubaan penggunaan B10 
melibatkan lori tangki di FGV 
Transport Services Sdn Bhd 
bagi sektor pengangkutan dan 
jentera ladang di empat kilang 
FGV di Krau 02, Krau 04, 
Besout 6 dan KKS Sungai Tengi 

bagi sektor industri bermula 
Oktober 2017 dan Mac 2018. 

“Sehingga kini, tiada masalah 
teknikal dilaporkan dengan 
penggunaan B10 diesel dan 
tidak menjejaskan operasi 
harian,” katanya.

Turut hadir pada majlis 
ini adalah Timbalan Menteri 
Industri Utama, Shamsul 
Iskandar Mohd Akin; Ketua 
Setiausaha MPI, Datuk Zurinah 
Pawanteh; Pengerusi MPOB, 
Tan Sri Mohd Bakke Salleh dan 
Ketua Pengarah MPOB, Datuk 
Dr. Ahmad Kushairi Din. 

Program biodiesel sawit 
secara komersial di Malaysia 
dimulai dengan Program B5 
iaitu adunan 5% biodiesel sawit 
dengan 95% diesel petroleum 
bermula 2011 dan seterusnya 
ditingkatkan kepada 7% 
adunan biodiesel sawit pada 
2014 secara berperingkat. 

Penggunaan  b iod ie se l 
s awi t  member i  banyak 
manfaat antaranya termasuk 
m e n y u m b a n g  k e p a d a 
pengurangan pelepasan gas 
rumah hijau (GHG) yang 
menyebabkan pemanasan 
global, dan mempelbagaikan 
penggunaan sumber tenaga 
dalam negara. 

Secara amnya, penggunaan 
adunan 10% biodiesel sawit 
dalam petroleum diesel adalah 
setara dengan pengurangan 
pelepasan GHG oleh 100,000 
buah  kenderaan  d i e se l 
setahun. 

Selain Indonesia, negara 
Colombia, Brazil dan Argentina 
juga menggunakan B10 dan 
Malaysia sebagai salah satu 
pengeluar utama minyak sawit 
dunia seharusnya mengorak 
langkah mempertingkatkan 
penggunaan biodiesel sawit.

dan DOPPA (Sarawak Dayak 
Oil Planters Association).

Sementara itu, Teresa 
Kok berkata kementerian 
itu melaksanakan pelbagai 
program untuk memperkasa 
p e k e b u n  k e c i l  b a g i 
meningkatkan produktiviti 
pengeluaran dan pendapatan, 
termasuk menempatkan 
pegawai MPOB di seluruh 
negara bagi menyediakan 
khidmat nasihat penanaman 
sawit secara percuma kepada 
pekebun kecil dan menyalurkan 
pelbagai bantuan kerajaan.

Kerajaan juga melaksanakan 
Skim Insentif  Integrasi 
Tanaman dengan Sawit 
(ITa) dan Skim Integrasi 
Ternakan dengan Sawit (ITe) 
supaya pekebun kecil dapat 
mengoptimumkan penggunaan 
tanah serta mengurangkan 
kebergantungan terhadap hasil 
sawit, sekali gus melahirkan 
usahawan tani daripada 
kalangan pekebun kecil.

Katanya, inisiatif lain yang 
dilaksanakan kerajaan untuk 
membantu pekebun kecil, 
termasuk memperkenal 
teknologi dan mekanisasi 
seperti penggunaan Mesin 

Penuai Buah Sawit Bermotor 
(CANTAS) yang dibangunkan 
MPOB sehingga menghasilkan 
peningkatan produktiviti 
penuaian melebihi  100 
peratus kepada 8.7 tan sehari 
berbanding 3.6 tan sehari 
secara kaedah manual.

“Kementerian bersama 
MPOB juga menggalakkan 
kerjasama dalam kalangan 
p e k e b u n  k e c i l  u n t u k 
meningkatkan produktiviti 
hasil sawit melalui penubuhan 
Koperasi Penanam Sawit 
Mampan (KPSM).  Sehingga 
Jun 2018, terdapat 50 KPSM 
di seluruh Malaysia dengan 
sasaran 65 KPSM lagi 
ditubuhkan menjelang 2020,” 
katanya.

Pada majlis sama, MPOB 
juga menyampaikan sijil MSPO 
kepada 12 pekebun kecil 
persendirian yang mewakil 
12 Kelompok Minyak Sawit 
Mampan (SPOC) di Sabah.

Skim pensijilan MSPO yang 
dibangunkan MPOB akan 
dilaksanakan secara mandatori 
menjelang akhir tahun 2019 
membabitkan pelbagai sektor 
dalam industri sawit termasuk 
sektor pekebun kecil.

FGV-MPOB lancar inisiatif penggunaan B10 diesel

TERESA Kok mengisi tangki minyak lori milik FGV dengan 
B10 diesel.

masing-masing.
K a t a n y a  S P O C  j u g a 

diwujudkan bagi menggalakkan 
Amalan Pertanian Baik 
dan bertujuan menyatukan 
pekebun kecil untuk manfaat 
bersama.

“Kos pelaksanaan pensijilan 

MSPO bagi pekebun kecil 
persendirian ditanggung oleh 
kerajaan menerusi insentif 
sebanyak RM135 sehektar,” 
katanya.

Beliau berkata selain agensi 
pekebun kecil tersusun seperti 
FELDA, FELCRA serta 

SLDB, pekebun kecil juga 
boleh mendapatkan khidmat 
nasihat berkaitan pensijilan 
MSPO daripada persatuan-
persatuan pekebun kecil seperti 
NASH (Persatuan Kebangsaan 
Pekebun Kecil), EMPA (East 
Malaysian Planters Association) 

Oleh Humaira Mat Taib
humaira@mpob.gov.my

BANGI: Lembaga Minyak 
Sawit Malaysia (MPOB) dan 
Persatuan Pengusaha Semaian 
Sawit Malaysia (MOPNA) 
mengadakan pertemuan bagi 
membincangkan isu dan idea 
baharu berkaitan sektor tapak 
semaian sawit negara, di ibu 
pejabat MPOB di sini, baru-
baru ini. 

Antara isu yang dibincang 
berkaitan lesen tapak semaian 
sawit, status Skim Bantuan 
Tanam Semula Sawit Pekebun 
Kecil (TSSPK) dan Tanam Baru 
Sawit Pekebun Kecil (TBSPK), 
penggunaan SureSawit Kit, 
proses pengambilan pekerja 
asing dan penglibatan MOPNA 

dalam industri.
M O P N A  d i k e t u a i 

Presidennya, Tan Kim Tun 
dan lapan ahli jawatankuasa 
pengurusan tertinggi persatuan 
berkenaan. MPOB diwakili 
Timbalan Ketua Pengarah 
(Perkhidmatan), Mohamad 
Nor Abd. Rahman dan 
pegawai-pegawai kanan yang 
berkaitan. 

Interaksi ini menyediakan 
platform bagi kedua-dua pihak 
untuk meningkatkan hubungan 
dua hala, di samping bertukar 
maklumat dan pandangan 
mengenai program serta 
peraturan yang dikeluarkan 
oleh MPOB.

Mohamad Nor berkata, 
interaksi  seumpama ini 
adalah pendekatan terbaik 

supaya segala masalah yang 
dihadapi dapat diselesaikan 
dengan segera untuk kebaikan 
bersama. 

Di samping itu, pertemuan 
ini  juga dapat menjana 
idea dan strategi baharu 
m e l a l u i  p e r b i n c a n g a n 
bersama yang sekali gus 
bo leh  d ipert imbangkan 
pelaksanaannya untuk kebaikan 
industri sawit.

Sementara itu, MOPNA 
berharap kerajaan dengan 
M P O B  s e b a g a i  a g e n s i 
pelaksana, dapat meneruskan 
skim TSSPK dan TBSPK 
yang telah banyak membantu 
meningkatkan produktiviti 
pekebun kecil. 

MOPNA turut meminta 
penjelasan MPOB berkaitan 

penjualan anak benih berumur 
3-4 bulan (pra-nurseri) kepada 
pengusaha tapak semaian dan 
juga kepada estet. MOPNA 
turut menyatakan masih 
terdapat ramai pengusaha 
tapak semaian sawit kurang 
jelas mengenai peraturan dan 
panduan terutama pensijilan 
Kod Amalan Tapak Semaian 
(CoPN) bagi mengusahakan 
tapak semaian seperti yang 
ditetapkan oleh MPOB.

S e l a i n  i s u  d i  a t a s , 
MOPNA juga  bersedia 
untuk bekerjasama dengan 
MPOB dalam menjalankan 
penyelidikan supaya dapat 
menambah baik sektor tapak 
semaian bagi menjamin kualiti 
dan kuantiti anak benih sawit 
yang dibekalkan.

MOHAMAD Nor Abd. Rahman (duduk, empat dari kiri) bersama ahli MOPNA yang hadir sesi interaksi di Bangi.  Turut 
hadir Presiden MOPNA, Tan Kim Tun (duduk, tiga dari kiri).

MPOB-MOPNA susun strategi 
mantapkan sektor tapak semaian

KOTA KINABALU: Tiga 
pekebun kecil masing-masing 
dari Perak, Sabah dan Sarawak 
menerima pengiktirafan 
sebagai pekebun kecil sawit 
terbaik, manakala satu 
koperasi diiktiraf Koperasi 
Penanam Sawit Mampan 
(KPSM) terba ik  bag i 
Anugerah Industri Sawit 
2017/2018.

Penyampaian anugerah 
yang diadakan sempena 
Persidangan Kebangsaan 
Pekebun Kecil Sawit 2018 
disempurnakan Menteri 
Industri Utama, Teresa Kok 
di sini, baru-baru ini.

Majlis turut dihadiri 
Pengerusi MPOB, Tan Sri 
Mohd Bakke Salleh dan 
Ketua Pengarah MPOB, 
Datuk Dr. Ahmad Kushairi 
Din.

Bagi kategori pekebun 
kecil penerima terdiri Zainal 
Hassan Basri dari Perak, 
Kamarulzaman Brahim 
(Sarawak) dan Hamka Kasma 
(Sabah).

Kategori KPSM pula 
dianugerahkan kepada 
Koperasi Penanam Sawit 
Mampan Daerah Temerloh 
Berhad dari Pahang.

Pekebun kecil dinilai 
berdasarkan pencapaian 
produktiviti, pelaksanaan 
amalan pertanian baik, 
penglibatan dengan MPOB, 
integrasi sawit, pengurusan 

Tiga pekebun kecil terima 
Anugerah Industri Sawit

TERESA Kok bersama pemenang Anugerah Industri Sawit 2017/2018.

dan jalinan hubungan, aktiviti 
ekonomi tambahan serta 
modal insan.

Bagi koperasi penilaian 
adalah berdasarkan kriteria 
yang meliputi keahlian 
koperasi, yuran dan saham 
koperas i ,  pendapatan, 
kepelbagaian aktiviti yang 
diniagakan, pengurusan 
koperasi yang merangkumi 
aspek pematuhan Undang-
Undang Kecil Koperasi serta 
modal insan, komitmen 
koperasi terhadap MPOB, 
pulangan kepada ahli dan 
jualan buah tandan segar 
secara berkelompok. 

P e n e r i m a  A n u g e r a h 
Industri Sawit peringkat 
Semenanjung Malaysia, Zainal 

Hassan Basri dari Kampar, 
Perak mengusahakan tanaman 
sawit seluas 1.98 hektar 
dengan hasil purata buah 
tandan segar (BTS) pada 
tahun 2017 sebanyak 34.78 
tan sehektar setahun.

Selain tanaman sawit, beliau 
turut mengusahakan integrasi 
ternakan keli, ayam, kambing 
dan kerbau sebagai sumber 
pendapatan tambahan.

Kamarulzaman Brahim 
yang mengusahakan tanaman 
sawit seluas  4 hektar berjaya 
memperoleh hasil purata 
BTS sebanyak 25.07 tan 
setahun pada 2017. Beliau 
yang berasal dari Pusa, 
Sarawak turut mengusahakan 
integrasi lembu dan burung 

walit sebagai pendapatan 
tambahan.

Pemenang peringkat Sabah, 
Hamka Kasma yang berasal 
dari Tawau, mengusahakan 
tanaman sawit seluas 29.17 
hektar berjaya memperoleh 
hasil purata BTS sebanyak 
33.36 tan sehektar setahun 
pada 2017.

Sebagai sumber pendapatan 
tambahan beliau menjalankan 
aktiviti menternak lembu 
serta integrasi tanaman 
dengan kerjasama Jabatan 
Pertanian Sabah. 

Sementara itu, KPSM 
Daerah Temerloh Berhad 
yang ditubuhkan pada tahun 
2011 dan dianggotai 68 ahli 
melaksanakan jualan BTS 

secara berkelompok terus ke 
kilang.

KPSM Temerloh juga 
memiliki dua pusat timbang 
bagi memberi kemudahan 
kepada pekebun kecil untuk 
menjalankan urus niaga buah 
tandan segar. Koperasi ini 
turut memberi tumpuan 
kepada kebajikan ahlinya. 

Anugerah Industri Sawit 
adalah pengiktirafan kerajaan 
kepada pihak industri sawit 
yang berjaya mencapai 
prestasi yang cemerlang 
dan menyumbang kepada 
pembangunan dan kemajuan 
dalam pelbagai sektor seperti 
perladangan, pengilangan 
dan pemprosesan serta 
penapisan.

Oleh  Hisham Hussain
hishamhussain@mpob.gov.my

KAHERAH: Kementerian 
Indus t r i  Utama  (MPI) 
mengadakan Misi Ekonomi dan 
Pelaburan Minyak Sawit dan 
Getah ke Mesir dan Maghribi 
bagi meneroka potensi dan 
pasaran baharu kedua-dua 
komoditi itu di benua Afrika, 
baru-baru ini.

Misi lawatan yang diketuai 
Timbalan Menteri Industri 
Utama, Shamsul Iskandar 
Mohd Akin turut disertai 
Ketua Setiausaha MPI, Datuk 
Zurinah Pawanteh dan Duta 
Besar Malaysia ke Republik 
Arab Mesir, Mohd Haniff 
Abd Rahman, serta wakil 
Lembaga Minyak Sawit 
Malaysia (MPOB), Lembaga 
Getah Malaysia (LGM), 
LGM Properties Corporation 
(LGMPC), Majlis Minyak 
Sawit Malaysia (MPOC) dan 
Majlis Promosi Eksport Getah 
Malaysia (MREPC). 

Misi berkenaan selaras 
matlamat utama MPI untuk 
mengukuhkan hubungan 
dua hala antara negara 
yang terlibat terumatanya 
dalam sektor komoditi yang 
melibatkan peluang pasaran 
dan pelaburan.

S e m p e n a  l a w a t a n 
berkenaan, pelbagai aktiviti 
rasmi dilaksanakan bagi 
meningkatkan penggunaan 
sawit dan getah di negara yang 
dilawati termasuk perbincangan 
dua hala dengan Menteri Hasil 
dan Perdagangan Dalam Negeri 

Mesir, Dr. Ali Al Moselhey 
berkaitan potensi pasaran dan 
pelaburan komoditi sawit di 
negara tersebut.

“Saya berpendapat bahawa 
hubungan Malaysia and Mesir 
adalah satu keunikan dari segi 
pendidikan, pelancongan and 
perdagangan kerana kedua-
dua negara mempunyai sejarah 
hubungan diplomatik yang 
erat. 

“Disamping itu, terdapat 
beberapa usaha sama antara 
Malaysia dan Mesir dalam 
h u b u n g a n  p e r d a g a n a n 
terutamanya yang melibatkan 
minyak sawit yang masih 
boleh dipertingkatkan lagi” 
kata Ali Al Moselhey semasa 
perbincangan tersebut.

Delegasi Malaysia turut 
mengadakan lawatan ke Kilang 
Minyak Masakan ARMA iaitu 
kilang pemprosesan minyak 
masak terbesar di Mesir dan 
menghadiri Program Ramah 
Mesra Bersama Pelajar-Pelajar 
Malaysia di Mesir anjuran 
bersama Education Malaysia 
Egypt dan MPOB. Program 
dihadiri lebih 150 pelajar 
yang menuntut di universiti 
terkemuka Mesir.

“Sektor komoditi merupakan 
sektor yang luas dan antara 
penyumbang utama kepada 
hasil pendapatan negara”, 
kata Shamsul dalam sesi 
berkenaan. 

Delegasi turut menghadiri 
majlis dialog pengimport 
minyak sawit dan getah di 
Mesir dan Maghribi. 

Program dialog bertujuan 

MPI teroka potensi dan pasaran sawit di Afrika 

SHAMSUL Iskandar menyerahkan buku terbitan MPOB bertajuk The Oil Palm Saga kepada 
Dr Ali Al Moselhey.

mengukuhkan rangkaian dan 
hubungan dengan pengimport 
utama minyak sawit dan 
getah Mesir dan Maghribi 
serta meningkatkan usaha 
promosi mengenai produk nilai 
tambah berasaskan komoditi 
berkenaan. 

 “Terdapat banyak peluang 
yang ditawarkan melalui 
industri sawit Malaysia. Banyak 
syarikat terkenal dunia datang 
ke Malaysia untuk menjalin 
usaha sama dalam industri sawit 
kerana  Malaysia menawarkan 
kemudahan mesra perniagaan 
untuk membantu dalam 

pertumbuhan sektor hiliran 
sawit. 

“Malah di sektor huluan 
seperti dalam ladang sawit, 
masih terdapat banyak peluang 
bagi rakan teknologi yang 
relevan untuk menyumbang 
kepada peningkatan industri”, 
kata Shamsul ketika berucap 
pada sesi dialog di Mesir.

Manakala di Maghribi, 
program dialog bersama pihak 
industri dihadiri lebih 30 
tetamu terdiri wakil syarikat 
yang tertumpu di sekitar bandar 
di Rabat dan Casablanca, 
Maghribi. Turut hadir dalam 

majlis tersebut ialah Setiausaha 
Luar Negeri Maghribi, Rkia 
Derhan.

Mesir merupakan hub dan 
pintu masuk penting bagi 
minyak sawit Malaysia ke 
negara-negara di Afrika Utara 
dan Timur Tengah manakala 
Maghribi menawarkan hub 
pelaburan yang membuka 
peluang pasaran ke benua 
Eropah, Afrika Utara dan 
Afrika Tengah. 

K e d u a - d u a  n e g a r a 
mempunyai potensi dan pasaran 
yang semakin berkembang bagi 
produk sawit Malaysia.

Oleh Dr. Puah Chiew Wei
cwpuah@mpob.gov.my

BELFAST, UNITED KINGDOM: Lembaga Minyak 
Sawit Malaysia (MPOB) meneruskan usaha untuk 
meningkatkan kesedaran mengenai kemampanan industri 
sawit Malaysia dan khasiat minyak sawit di Euro Fed 
Lipid Congress 2018 ke-16 pada 16 hingga 19 September 
2018 lalu. 

Sebagai langkah menyebarkan hasil penyelidikan dan 
pembangunan (R&D) terkini di peringkat antarabangsa, 
MPOB menjadi penaja perak (silver sponsor) untuk 
persidangan ini. 

Acara tahunan ini berjaya menarik penyertaan lebih 440 
peserta terdiri saintis, penyelidik, wakil industri dan pelajar 
dari 36 negara yang terlibat dalam sektor minyak, lemak, 
tenusu, marin dan lain-lain industri yang berkaitan. 

Dalam persidangan itu, Ketua Pengarah MPOB, Datuk 
Dr. Ahmad Kushairi Din membentangkan ucaptama 
bertajuk Shifting the Perception of Palm Oil through 
Science and Technology in a Changing World yang 
selaras dengan tema persidangan iaitu Fats, Oils and 
Lipids: Science, Technology and Nutrition in a Changing 
World. 

Beliau berkata, ia menyentuh tiga cabaran utama yang 
dihadapi oleh industri sawit negara iaitu impak penanaman 
sawit ke atas alam sekitar, pemakanan minyak sawit yang 
berkaitan minyak tepu dan kontaminan yang terhasil 
semasa pemprosesan serta impak sosial berkaitan buruh 
paksa dan kanak-kanak di Malaysia.

Selain itu, langkah-langkah bagi menangani semua 
cabaran berkenaan turut dibentangkan. 

Pegawai penyelidik MPOB juga membentangkan lima 
kertas kerja yang meliputi topik berkaitan pemakanan 
minyak sawit dan fenolik sawit dalam kajian pra-
klinikal dan klinikal, bio bahan api berasaskan sawit dan 
pembangunan piawaian bagi tokotrienol sawit. 

Dua ahli Jawatankuasa Penasihat Program (Programme 
Advisory Committee – PAC) MPOB juga dijemput 
membentangkan kertas kerja mengenai industri sawit. 

Profesor Denis Murphy membentangkan kertas kerja 
bertajuk Biotechnological Approaches to Promoting the 
Sustainable Development of the Global Oil Palm Industry, 
manakala Dr. Carl Traeholt menyampaikan pembentangan 
bertajuk The Quest for Sustainable Palm Oil Production 
– How to document Sustainability? 

Terdapat beberapa kertas kerja dan poster berkaitan 
dengan industri sawit turut dibentangkan di persidangan 
berkenaan. 

MPOB turut menyertai pameran sempena kongres 
berkenaan yang berjaya menarik perhatian untuk 
mendapatkan lebih banyak maklumat mengenai minyak 
sawit. 

Produk makanan berasaskan sawit, buku kegunaan 
sawit dan Palm Oil Developments terkini serta maklumat 
mengenai skim Pensijilan Minyak Sawit Mampan 
Malaysia (MSPO) diedarkan bertujuan memaklumkan 
perkembangan terkini penyelidikan sawit serta usaha 
Malaysia dalam memartabatkan industri sawit ke arah 
kemampanan  kepada para peserta. 

Penyertaan MPOB dalam persidangan ini adalah penting 
kerana ia dihadiri pakar minyak dan lemak dunia. 

Peluang ini digunakan sepenuhnya untuk menyebarkan 
maklumat tepat mengenai industri sawit yang meliputi 
aspek kemampanan, produktiviti, versatiliti dan daya 
saing industri sawit negara. 

DATUK Dr Kushairi berinteraksi dengan peserta yang 
mengunjungi pameran MPOB.

BANGI: Usaha Lembaga 
Minyak Sawit Malaysia 
(MPOB) dalam meningkatkan 
kesedaran kesihatan berjaya 
menarik minat sekolah 
di sekitar Selangor untuk 
menyertai Program Kajian 
Pemakanan Sawit.

Setakat ini, 10 sekolah 
menawarkan diri untuk 
menyertai program berkenaan 
yang mula dilaksanakan sejak 
tahun lalu.

Terbaru, program itu yang 
diadakan di Sekolah Jenis 
Kebangsaan Cina (SJKC) Batu 
Sembilan, Cheras, mendapat 
sambutan menggalakkan 
apabila lebih 600 pelajar, guru 
dan ibu bapa menyertainya.

Guru Penolong Kanan 
Kokurikulum SJKC Batu 

Sembilan, Seom Kim Thaie, 
berkata pihaknya tertarik 
untuk terbabi t  da lam 
program itu selepas menerima 
maklum balas positif daripada 
beberapa guru dari sekolah 
lain yang sudah menyertainya 
sebelum ini.

Malah, katanya, rata-rata 
sekolah yang menyertai 
program berkenaan juga 
berharap ia diadakan secara 
berkala bagi memastikan 
pemahaman pelajar, ibu 
bapa dan guru dalam aspek 
pemakanan sihat dapat 
dipertingkatkan secara 
berterusan. 

“Kami menerima reaksi 
positif daripada sekolah lain 
yang menyertai program 
ini, dan menyebabkan pihak 
sekolah terpanggil untuk 
menyertainya.

“Sekolah berbesar hati 

menerima kunjungan MPOB 
kerana yakin program ini dapat 
membantu mengurangkan 
masalah obesit i  dalam 
kalangan pelajar, sekali gus 
meningkatkan kesedaran 
pelajar, ibu bapa dan guru 
mengenai keseriusan masalah 
ini.

“Kami juga harap program 
ini dapat diteruskan dengan 
pengisian bermanfaat serta 
interaktif seperti ceramah 
dan kuiz sawit, pertandingan 
mewarna, dan juga soal 
selidik kajian pemakanan,” 
katanya ketika ditemui 
selepas Program Kajian 
Pemakanan Sawit di sini, 
baru-baru ini.

Pengisian program kali 
ini membabitkan ceramah 
mengenai pengenalan industri 
sawit kepada peserta. 

Ketika sesi ceramah, 

pelajar, guru dan ibu bapa 
didedah dan diperkenalkan 
dengan pengisian seperti 
kepelbagaian jenis kolestrol 
dalam makanan, vitamin 
yang sesuai diambil oleh 
kanak-kanak dan ibu bapa 
serta kaedah pemakanan 
sihat. 

S e l a i n  i t u  M P O B 
turut memperkenalkan 
minyak sawit merah yang 
kaya dengan vitamin A, 
yang mampu membantu 
m e l i n d u n g i  i n d i v i d u 
daripada serangan serta 
mempercepatkan pemulihan 
strok serta melambatkan 
proses penuaan.

MPOB mengalu-alukan 
lebih banyak penyertaan 
daripada sekolah di Selangor 
bagi mengadakan Program 
Kajian Pemakanan pada masa 
akan datang.

Program pemakanan sawit tarik minat sekolah

SEORANG pelajar SJKC Batu Sembilan, Cheras bertanyakan soalan pada sesi interaktif 
Program Kajian Pemakanan Sawit MPOB.


